
DONA MARIA ESTHER ALVAREZ MARTINEZ, Secretaria Xeral desta Excma. Deputación 

Provincial de Lugo,  

 

C E R T I F I C O: Que o Pleno desta Excma. Corporación, en sesión  ordinaria celebrada o día 

trinta de marzo de dous mil vinte e un, adoptou, entre outros, o seguinte acordo: 

 

APROBACIÓN, SE PROCEDE, DO PLAN PROVINCIAL ÚNICO DE 

COOPERACIÓN COS CONCELLOS 2021 

 

Logo de ver o ditame da Comisión de Asuntos do Pleno, do seguinte teor: 

 

“Logo de ver a proposta da Presidencia do seguinte teor: 

 

“Visto o informe do Servizo de Contratación e Fomento, conformado pola Secretaría Xeral, relativo 

ao Plan Provincial único de cooperación cos concellos 2021, que dispón o seguinte: 

 

“PRIMEIRO. O  Pleno da Corporación, en sesión ordinaria celebrada o 29 de decembro de 2020, acordou 

prestar aprobación ás bases do Plan Único de Cooperación cos Concellos 2021. 

 

SEGUNDO.- No BOP nº 08, de data 12 de xaneiro de 2021, publicáronse as ditas bases do Plan Único de 

Cooperación cos Concellos 2021, nas que se establecía un prazo de presentación de solicitudes de un (1) 

mes a partires do día seguinte á publicación destas no BOP.  

 

TERCEIRO.- Todos os concellos presentaron as súas propostas en prazo, requiríndolles aclaracións ou 

documentación de engádega a aqueles que ou non estaba completa ou se necesitaba de algunha aclaración 

ou ben corrección de erro. Trámites que se desenvolveron ponderando especialmente os principios 

marcados polo artigo 3 da Lei 40/2015, de 1 de outubro, nas relacións entre as administracións públicas, así 

como os deberes de colaboración do artigo 141 LRXSP. 

 

CUARTO.- Pola Unidade de Obras e Plans –Servizo de Contratación e Fomento-, con responsabilidade na 

elaboración do plan, unha vez recibidas as solicitudes dos Concellos, pasouse ao estudo e análise destas, 

para a súa comprobación, dando traslado das solicitudes e demais documentación aos distintos servizos ou 

áreas encargadas da xestión segundo o programa de que se trate,  a fin de que emitan informe relativo ao 

cumprimento do estipulado nas bases. 

 Programa de axuda no fogar e COVID-19: área de benestar 

 Programa de Fomento do Emprego: área de emprego 

 Programa de actividades culturais: área de cultura 

 Programa de actividades deportivas: área de deportes 

 Programa de administración electrónica e protección de datos: servizo de novas tecnoloxías 

 Programa de actuacións/eventos turísticos: área de turismo  

 Programas de Protección civil e de Feiras, mercados e análogos  Servizo de Contratación e 

Fomento: Unidade de Fomento. 

QUINTO.- Pola Unidade de Obras e Plans –Servizo de Contratación e Fomento-, con responsabilidade na 

elaboración do plan, comprobouse o cumprimento da determinación especificada na base 5, relativa a que a 

suma dos importes destinados aos programas B4 (actividades culturais); B5 (actividades deportivas); B6 

(actuacións/eventos turísticos); B7 (feiras, mercados ou análogos) e B8 (administración electrónica e 

protección de datos) non superan o 30% da contía atribuída a cada Concello nesta anualidade do Plan 

único, tal como establecen as bases. 

SEXTO.-  En data 01/03/2021 emítese informe pola área de Benestar Social, en relación cos programas de 

axuda no fogar SAF incluído no plan único 2021, no que analiza as solicitudes dos Concellos e o 

cumprimento do establecido nas bases, incorporado ao expediente, e no que entre outros manifesta “(...) A 

criterio de quen subscribe todos os concellos relacionados cumprirían en relación ao Programa de Axuda no 

Fogar B.2. o establecido nas Bases do Plan Provincial Único de Cooperación cos Concellos 2021, en 

relación ao 

financiamento inicialmente previsto. 

 

Na mesma data emítese tamén informe pola área de Benestar Social, en relación cos programas de 

emerxencia sanitaria coronavirus (COVID-19), incluído no plan único 2021, no que analiza as solicitudes 

dos Concellos e o cumprimento do establecido nas bases, incorporado ao expediente, e no que entre outros 

manifesta “...A criterio de quen subscribe todos os concellos relacionados cumprirían en relación ao 

Programa gastos correntes derivados da situación de alarma e emerxencia sanitaria por mor do coronavirus 

(Covid-19) B.10, do Plan Provincial Único de Cooperación cos Concellos 2021, o establecido no mesmo, en 

relación ao financiamento inicialmente previsto.” 

 

SÉTIMO.- En data 22 de febreiro 2021, emítese informe da área de promoción económica e social, 

incorporado ao expediente, en relación co programa de Fomento do emprego, do plan único 2021, no que 

analiza as solicitudes dos Concellos e o cumprimento do establecido nas bases, e no que entre outros 

manifesta, “(...)De todo o anterior, cos datos obrantes na entidade e a xuízo da que informa tódolos 

concellos compren cas obrigas requiridas no momento da solicitude no referido o B3 Programa de fomento 

do emprego 2021. Sen prexuízo do posterior cumprimento das demais obrigas contidas no apartado 8ª do 

referido Plan.” 

OITAVO.- En data 26/02/2021, emítese informe da Sección de Fomento, do servizo de contratación e 

fomento, en relación coas actividades incorporadas ao abeiro do programa feiras, mercados e outros e do 

programa de protección civil, do plan único 2021, no que analizan as solicitudes dos Concellos e o 

cumprimento do establecido nas bases, incorporado ao expediente, e no que entre outros manifesta, “(...) 

Visto o antedito, cos datos obrantes neste Servizo de Contratación e Fomento, e a xuízo da informante, 

tódolos Concellos cumpren co establecido nas Bases do Plan Provincial Único de Cooperación cos 

Concellos 2021, no relativo á solicitude de achegas para o Programa de Celebración de Feiras, Mercados e 

outros e  para o programa de protección civil”. 

 

NOVENO.- En data 04/03/2021, emítese informe do Servizo de Turismo, inserido no expediente, en relación 

as actividades do programa de actuacións/eventos turísticos, do Plan único, no que entre outros constan  as 

actuacións/eventos ou actividades que os concellos solicitaron, así como o importe total do seu 

financiamento e as cantidades que se destinan aos mesmos, tanto da achega da Deputación Provincial a 

través do Plan único 2021, como a contía das aportacións que voluntariamente achegan os Concellos ou a 

través doutras fontes de financiamento, e no que entre outros particulares manifesta “... As actividades para 

as que se solicita achega provincial cumpren co establecido nas Bases reguladoras do Plan Provincial 

Único de Cooperación cos Concellos de 2021, e en concreto coa BASE 3ª.B.6 – PROGRAMA DE TURISMO, 

e a BASE 14ª.B.2 - DOCUMENTACIÓN ESPECÍFICA SEGUNDO OS DISTINTOS OBXECTOS 

PROGRAMAS, RESTO DE PROGRAMAS”. 

DÉCIMO.- En data 05/03/2021, emítese informe do Servizo de cultura, incorporado ao expediente, en 

relación coas actividades do programa actividades culturais, do Plan único, no que entre outros extremos 

constan  as actividades que os concellos solicitaron, así como o importe total do seu financiamento e as 

cantidades que se aplican desde a Deputación Provincial a través do Plan único 2021, así como os importes 

das aportacións que voluntariamente aportan os Concellos ou a través doutras fontes de financiamento, e no 

que entre outros consta “... As actividades para as que se solicita achega provincial cumpren co establecido 

nas Bases reguladoras do Plan Provincial Único de Cooperación cos Concellos de 2021, e en concreto coa 

BASE 3ª.B.4 – PROGRAMA DE ACTIVIDADES CULTURAIS, e a BASE 14ª.B.2 - DOCUMENTACIÓN 

ESPECÍFICA SEGUNDO OS DISTINTOS OBXECTOS PROGRAMAS, RESTO DE PROGRAMAS”. 

DÉCIMO PRIMEIRO.- En data 10/03/2020, emítese informe do servizo de deportes, en relación coas 

actividades incluídas ao abeiro do programa de actividades deportivas, do Plan único 2021, no que polo que 

aquí interesa, reflíctese   “(...) Á vista da referida documentación e en todo caso, -tendo en conta as 

circunstancias indicadas nos puntos anteriores relativas as accións e gastos formulados polos distintos 

concellos, - e de acordo co reflectido na base 5ª que indica que en ningún caso poderán financiarse con 

cargo ao Plan Provincial Único de Cooperación cos concellos 2021, gastos correntes para finalidades 

distintas das previstas nas súas Bases reguladoras-, considérase que as solicitudes dos concellos 

relacionados no presente informe cumprirían cos requisitos relativos a actividades deportivas estipulados no 

Plan Provincial Único, correspondentes ao desenvolvemento dun programa de actividades deportivas. 

DÉCIMO SEGUNDO.- En data 25/02/2021, emítese informe do Servizo de Comunicación e TICs, verbo do 

programa de Administración electrónica e protección de datos, incluído no Plan único 2021, no que se 

sinala  “(...) Revisadas as solicitudes presentadas polos 15 concellos anteriormente relacionados, cabe 

informar que se desprende das mesmas que ditos concellos, cumpren todos eles cos requisitos establecidos 

na base 9ª. “Programa de Administración electrónica e protección de datos”, e na base 9ª..3. “Custos 

obxecto de financiación”, do citado Plan, isto é, que tales concellos solicitan a financiación do mantemento 



IV7H2MAID5W3X75J5Q45L4TWEI Fecha y Hora 07/04/2021 12:20:35

Normativa Este documento incorpora firma electrónica reconocida de acuerdo a la ley 6/2020, de 11 de noviembre, reguladora de
determinados aspectos de los servicios electrónicos de confianza.

Firmado por PABLO RIVERA CAPÒN (Presidente (firma Delegada P.d. Decreto de 26-07-2019, Pablo Rivera Capón))

Firmado por MARÍA ESTHER ÁLVAREZ MARTÍNEZ (Secretaria Xeral)

Firmado por DELIA LÓPEZ RODRÍGUEZ (RESPONSABLE SERVIZO, XEFE, COORDINADOR/A)

Url de verificación https://etramite.deputacionlugo.org/verifirma-
lugo/code/IV7H2MAID5W3X75J5Q45L4TWEI Página 4/7

dos sistemas e aplicativos informáticos implantados ao abeiro dos convenios asinados coa Deputación no 

ano 2016 e que conforman os sistemas e servizos de administración electrónica e/ou a adecuación dos 

concellos ao novo Regulamento Xeral de Protección de Datos. Todo isto, sen prexuízo de que a 

documentación final xustificativa que presente cada concello, cumpra co disposto na base 18ª. 

“Xustificación da achega provincial”, e acredite que efectivamente se realizaron as actuacións para as que 

se solicita financiación no Anexo II á solicitude, en base ao cal se emite este informe”. 

 

DÉCIMO TERCEIRO.-  En canto ao programa de investimentos, encargouse a Unidade de Obras e Plans da 

súa comprobación e xestión.  Comprobouse que todos os Concellos destinaron a investimentos como mínimo 

o 50% do total asignado neste Plan único, agás  aqueles concellos que lles foi necesario facer fronte a 

gastos correntes derivados da situación de alarma e emerxencia sanitaria por mor do coronavirus (COVID-

19). De igual xeito comprobouse  que, como mínimo o 60%  do importe obrigatorio para investimentos, ou o 

60% do destinado, se este fora inferior por ter destinado parte da achega ao programa de emerxencia 

sanitaria por mor do coronavirus, se destina arranxo, reparación e mellora de vías públicas municipais, ou  

de acordo co establecido nas bases. 

Ademais, todos os concellos destinaron, dos seus recursos, o importe determinado como contía mínima 

consonte co establecido nas bases, que se correspondía coa mesma aportación que fixeron ao POS na 

anualidade 2016.  

Igualmente constátase que o Concello de Lugo destina o total da achega a investimentos como así o 

establece a disposición adicional primeira das bases deste plan único 2021. 

 

DÉCIMO CUARTO.- Pola Unidade de Obras e Plans do Servicio de Contratación e Fomento, á vista das 

propostas recibidas dos Concellos  e dos informes das áreas xestoras dos distintos programas do Plan único, 

procedeuse á   elaboración de dito plan único resultante estruturado segundo os distintos obxectos e 

programas solicitados, tal como se establece nas bases, do cal se anexa copia, ao igual que da memoria do 

sinalado Plan Único 2021. 

 

DÉCIMO QUINTO.-  No presente informe indícanse que se cumpre os mínimos esixidos en canto a 

investimentos e SAF, así como o estipulado como teito de gasto para os programas b4 (actividades 

culturais); B5 (actividades deportivas); B6 (actuacións/eventos turísticos); B7 (feiras, mercados ou 

análogos) e B8 (administración electrónica e protección de datos), que non superan o 30% da contía 

atribuída a cada Concello nesta anualidade do Plan único, tal como establecían as súas bases. 

Doutra banda, na tramitación do plan deuse participación aos concellos, consonte ao previsto no artigo 32.1 

do Real Decreto Lexislativo 781/1986 do 18 de abril, polo que se aproba o TRLRL. 

Co Plan Único 2021, materializase un instrumento preponderante de cooperación cos municipios, de acordo 

co previsto no artigo 36 da Lei 7/1985, do 2 de abril (LBRL). 

DECIMO SEXTO.-  En base ao disposto na Disposición adicional terceira das bases deste plan, “a 

deputación queda facultada pola adhesión dos concellos ao Plan único, para comprobar de oficio que cada 

concello está ao corrente nas súas obrigas tributarias co Estado coa Comunidade Autónoma, coa 

Seguridade Social e coa propia Deputación provincial”.  

 

DÉCIMO SETIMO.-  Consta no expediente memoria do Plan único 2021, asinada pola Presidencia na que 

se recolle a proposta de modificación das bases, aprobada no pleno de data 29/12/2020, concretamente 

deixar se efecto a disposición adicional cuarta, decisión de oportunidade, fundamentada na eficiencia da 

tramitación do Plan, e consecución dos seus obxectivos. 

 

Visto o antedito, cos datos e informes obrantes neste Servizo de Contratación e Fomento, e a xuízo do 

informante, cumprense os requisitos establecidos nas bases do Plan único de cooperación cos concellos 

2021, polo que se informa favorablemente: 

1. A aprobación do Plan único de Cooperación cos concellos 2021, de acordo cos informes das distintas 

áreas xestoras e a memoria da Presidencia, do que resultan os seguintes importes globais por 

programas. 

Programa 
Achega Deputación 

(A) 

Achega Concellos 

ou outras fontes de 

financiamento (B) 

TOTAL 

1.- Investimentos 14.555.144,62€ 1.317.234,74€ 15.872.379,36€ 

2.- Axuda no fogar –SAF 2.038.299,15€ 858.644,22€ 2.896.943,37€ 

3.- Fomento do Emprego 3.553.292,69€ 32.295,34€ 3.585.588,03€ 

4.- Actividades Culturais 198.293,13€ 23.000,00€ 221.293,13€ 

5.- Actividades deportivas 74.975,58€ 0,00€ 74.975,58€ 

6.- Actuacións/Eventos turísticos 103.540,00€ 23.000,00€ 126.540,00€ 

7.- Feiras, mercados e outros 34.803,72€ 0,00€ 34.803,72€ 

8.- Administración electrónica e protección de datos 144.549,91€ 817,08€ 145.366,99€ 

9.- Protección civil 14.500,00€ 0,00€ 14.500,00€ 

10.- Emerxencia sanitaria coronavirus (COVID-19) 782.551,69€ 22.571,63€ 805.123,32€ 

TOTAIS 21.499.950,49 € 2.277.563,01 € 23.777.513,50 € 

TOTAL  PLAN ÚNICO 2021 (A+B) 23.777.513,50€ 

 

2. Determinar que este Plan único quede condicionado á entrada en vigor da modificación orzamentaria no 

presuposto de 2021, necesaria para facer fronte aos investimentos e actividades, que se tramite.  

3. Modificar das bases do plan único 2021,  no sentido de deixar sen efecto a disposición adicional cuarta, 

coa finalidade de non causar ou derivar nun prexuízo para a Deputación de Lugo imposibilitando 

aplicar o gasto total do Plan aos exercicios 2021 e 2022. 

4. Comunicar aos concellos a aprobación do Plan, debendo respectar as bases e esta aprobación en canto 

á súa execución e xustificación.   

E canto procede informar, se prexuízo e con sometemento a calquera outro mellor criterio fundado 

en dereito” 

 

Visto o anterior, por esta Presidencia proponse ao Pleno a adopción do seguinte acordo: 

 

1º.- Aprobar o Plan único de Cooperación cos concellos 2021, de acordo cos informes das distintas 

áreas xestoras e a memoria da Presidencia, adxunto como anexo I, do que resultan os seguintes importes 

globais por programas. 

Programa 

Achega 

Deputación 

(A) 

Achega Concellos 

ou outras fontes de 

financiamento (B) 

TOTAL 

1.- Investimentos 14.555.144,62€ 1.317.234,74€ 15.872.379,36€ 

2.- Axuda no fogar –SAF 2.038.299,15€ 858.644,22€ 2.896.943,37€ 

3.- Fomento do Emprego 3.553.292,69€ 32.295,34€ 3.585.588,03€ 

4.- Actividades Culturais 198.293,13€ 23.000,00€ 221.293,13€ 

5.- Actividades deportivas 74.975,58€ 0,00€ 74.975,58€ 

6.- Actuacións/Eventos turísticos 103.540,00€ 23.000,00€ 126.540,00€ 

7.- Feiras, mercados e outros 34.803,72€ 0,00€ 34.803,72€ 

8.- Administración electrónica e protección de datos 144.549,91€ 817,08€ 145.366,99€ 

9.- Protección civil 14.500,00€ 0,00€ 14.500,00€ 

10.- Emerxencia sanitaria coronavirus (COVID-19) 782.551,69€ 22.571,63€ 805.123,32€ 

TOTAIS 21.499.950,49 € 2.277.563,01 € 23.777.513,50 € 

TOTAL  PLAN ÚNICO 2021 (A+B) 23.777.513,50€ 

 

2º.- Determinar que este Plan único quede condicionado á entrada en vigor da modificación 

orzamentaria no presuposto de 2021, necesaria para facer fronte aos investimentos e actividades, que se 

tramite. 

 

3º.- Modificar das bases aprobadas no Pleno o pasado 29/12/2020, no sentido de deixar sen efecto a 

disposición adicional cuarta das Bases do Plan único 2021, dado que as Bases regulan os seguintes prazos: 

 

a.  Un prazo de execución de ata o 31 de outubro de 2022, data na que deberán estar 

rematados os investimentos. 

b. Un prazo para a presentación da conta xustificativa ata o 15 de novembro de 2022. 

 

Prazos estes, o suficientemente amplos para garantir tanto os intereses dos Concellos como os 

da Deputación Provincial en orde a unha aplicación eficaz dos recursos a cada un dos exercicios 

orzamentarios. 

Transcorrido o prazo de xustificación establecido nas bases, sen ter presentado a correspondente 

conta xustificativa, entenderase que o Concello renuncia á achega. 

4º.- Comunicar aos Concellos a aprobación do Plan, debendo respectar esta aprobación en canto á 

execución e xustificación do Plan Único 2021”. 

 

A Comisión Informativa de Asuntos do Pleno, por maioría, coa abstención dos señores Deputados 

D. Francisco Javier Balado Teijeiro, D. José Pardo Lombao e D. José Angel Santos Sánchez, membros do 

Grupo Provincial do Partido Popular, acorda ditaminar favorablemente a proposta presentada e elevala ao 

Pleno para a súa aprobación se procede”. 

 

 O Pleno da Corporación, por unanimidade, acorda prestar aprobación á proposta presentada. 

 

Para que conste expido a presente certificación, de orde e co Visto e Prace do Ilmo.  Sr. Presidente, 

coa reserva do establecido no art. 206 do Regulamento de Organización, Funcionamento e Réxime Xurídico 

das Entidades Locais. 

 

     Vº. e Prace 

              O PRESIDENTE, 

P.D. Decreto de 26-07-2019 

     O  DEPUTADO PROVINCIAL,         

 

 

 

          Asdo: Pablo Rivera Capón  


